
botte loǥe spittal olbmak, guđek gukken čuoǯǯastegje.

13 Ja si bajedegje jena, ja celkke: Jesus! oapatægje! armet min.

14 Ja go son oini sin, de sigjidi celki: vuolgget, ja čajetækket ječaidædek papaidi; ja dappatuvui, atte vuolgededinæsek, de si butestuvvujegje.

15 Mutto oft sist, go ječas diervasen oini, de macai son, ja Ibmel alla jenain giti.

16 Ja muođoides ala son luoitadi su julgi ouddi, ja giti su; ja samaritanalaš son læi.

17 De vastedi Jesus, ja celki: æigo loǥe butestuvvum? mutto gost læk dak oftse?

18 Igo oftage vela gavdnujuvvum, gutte ruoftot bođi Ibmeli gudne addet æreb dam virulaš?

19 Ja son celki sunji: čuoǯǯel, vuolge; du ossko du læ bæsstam.

20 Mutto go pharisæalaǯain sust jerrujuvui: goas boatta Ibmel valddegodde: de vastedi son sigjidi, ja celki: Ibmel valddegodde i boađe oainolaš lakkai.

21 Æige oaǯo si cælkket: gæč, dast daihe dost læ dat; dastgo gæč, Ibmel valddegodde sistadek læ.

22 Mutto mattajegjidi son celki: dak bæivek bottek, go di oainestuvvabættet ofta bæive olbmu barne beivin, ja æppet oaine.

23 Ja si celkkek digjidi: gæč, dast, daihe gæč, dost læ son; mutto allet vuolge, alletge čuovo.

24 Dastgo nuftgo aldagas, mi aldagasta nubbe guovlost alme vuold, baitta nubbe guvllui alme

